[Insert name of recipient and address here (optional)]

Mpendwa Mzazi / Mtunzaji, 

Maelezo kwa Wakati wa Mtoto Kutazamia Kuanza Shule

Inaweza kuonekana kuwa wakati kwa mtoto wako kuanza shule ni muda mrefu sana, lakini ni muhimu kuanza kuupangia wakati huo, ili elimu na maendeleo ya mtoto wako yaendelee mfululizo. 

Ili kusaidia kushirikiana maelezo kati yako wewe, mashirika ya huduma, na shule ya mbeleni ya mtoto wako, kuna fomu inayoitwa Transition Learning and Development Statement (kwa kifupi, Taarifa ya Mpito, ambayo ni taarifa kwa kifupi kuhusu elimu na maendeleo ya mtoto wako wakati huu wa mabadiliko). Taarifa ya Mpito hii itaeleza kwa kifupi kuhusu mtoto wako – uwezo, shauku na vipawa vyake. Pia kwenye taarifa, itaongeza mawazo na maarifa maalum ili kuiambia shule ambayo mtoto wako ataingia, zaidi kuhusu jinsi mtoto wako anavyojifunza na jinsi shule ile itakavyoweza kusaidia mtoto wako kutulia shuleni.
Utapewa nafasi ya kuleta mawazo yako kuhusu mtoto wako katika sehemu moja ya Taarifa ya Mpito. Sisi tunashukuru kwa yale utakayoleta na yatasaidia shule kuanza kukufahamu wewe na mtoto wako. 

Kuanzia 2018, Taarifa ya Mpito ya mtoto wako itakamilika, na itashirikishwa na kuhifadhiwa kwenye interneti kwenye tovuti (webpage) inayoitwa Insight Assessment Platform (yaani tovuti yenye misaada ya kupimia elimu na maendeleo). Maelezo yote yaliyowekwa humu kwenye Insight Assessment Platform yanahifadhiwa kwa usalama humu nchini Australia. 

Hiyo Insight Assessment Platform tayari inatumika katika shule zote za serikali ya Victoria. Humu kunatunzwa kumbukumbu za upimaji na inaruhusu shule hizo kutunga kumbukumbu ya kudumu ya elimu na maendeleo ya mtoto wako. Baadhi ya shule za Kikatoliki na za binafsi zaweza kupokea Taarifa ya Mpito ya mtoto wako kwa kuangalia ile Insight Assessment Platform, au zitapokea nakala ya karatasi au kwa barua pepe (email) kutoka kwa shirika letu. 
Idara ya Elimu na Mafunzo inawaajiri wengine kusaidia baadhi ya kazi zake. Wakati inapofanya hivi, Idara inahakikisha kwamba wale watunze siri zote kama wanavyopaswa kufanya. Pia, Idara imefanya vipimo vya tovuti hiyo Insight Assessment Platform kuhakikisha siri zimetunzwa kufuatana na Sera ya Idara Kuhusu Utunzaji wa Habari, na sheria zingine kuhusu kutunza siri. www.education.vic.gov.au/Pages/privacypolicy. 
Tunaambatanisha karatasi inyoitwa Information Sheet for Families (yaani: Maelezo Zaidi kwa Familia) ili kuwapatia picha kwa jumla kuhusu huduma yetu na jinsi itakavyomsaidia mtoto wenu kuanza shule bila wasiwasi. Pia inaleta maelezo zaidi kuhusu Taarifa ya Mpito. Mtapewa maelezo mengine kuhusu “Kutazamia Kuanza Shule” katika miezi ijayo. 
Ikiwa utapenda kuzungumzia jinsi utumiaji wa Taarifa ya Mpito unavyoweza kushirikisha taarifa kuhusu mtoto wenu, au utumiaji wa tovuti kwenye interneti, tafadhali zungumza na [insert name of early childhood educator].

Wasalaam 

[Name of early childhood educator]

